
प्रश्न :- अतिन्द्रिय सुख क्या है❓❓

ये जब हमें होगा तो हम किस-किस प्रकार की अनुभूतिया करेंगे❓❓

                    " ॐ शांति "

" अतिन्द्रिय सुख माना इन्द्रियों से परे का सुख "

◈◆ जब आत्मा देहभान से ऊपर उठ जाती हैं।उसे कर्मेन्द्रियों का कोई सुख, इस स्थूल दुनिया का कोई सम्बन्ध, पदार्थ, वस्तु, वैभव, सुख, आकर्षित नही करता।आत्मा इस दुनिया में रहते इन सब बातों से ऊपर उठ जाती हैं।तो आत्मा निरन्तर अतिन्द्रिय सुख का अनुभव करती हैं।

◈◆ अतिन्द्रिय सुख बेहद का सुख है जो कभी खत्म नहीं हो सकता अर्थात अविनाशी है जो इस संसार की किसी भी वस्तु, वैभव से नहीं मिल सकता सिर्फ परमात्मा की याद में रहने से ही मिल सकता है।

◈◆ अतिन्द्रिय सुख माना एक ऐसी अनुभूति जो हमें हर कर्मबंधन और किसी भी प्रकार के बोझ से परे अनुभव हो।

◈◆ अतिन्द्रिय सुख वो सुख है जो हम इन स्थूल इन्द्रियो से नहीं प्राप्त कर सकते।वह हम अपनी रूह से महसूस कर सकते है।असीम प्यार और परमात्मा की याद में जब हम मगन होते है इसे ही अतिन्द्रिय सुख कहते है।इसे प्राप्त करने के तीन तरीके है।
■ मौन
■ अन्तर्मुखता
■ याद की यात्रा

ये जब हमें होगा तो हम किस-किस प्रकार की अनुभूतिया करेंगे❓❓

◈◆ जब आत्मा निरन्तर आत्मिक स्तिथि में परमात्मा की याद में विचरण करने लगती हैं।उसका बुद्धियोग अपने घर और नई दुनिया से लगा होता हैं।सब कर्मबंधनो से ऊपर उठ जाती हैं।तो वो अतीन्द्रिय सुख का अनुभव करती हैं।

◈◆ अतिन्द्रिय सुख को सिर्फ आत्मा और परमात्मा के मिलन के समय ही अनुभव कर सकते है। इस सुख का अनुभव करने के बाद आत्मा को और किसी भी सुख की जरूरत नही रहती।इस स्थिति के दौरान आत्मा बहुत शक्तिशाली होती है और सातों गुण उससे निरंतर बहते है।

◈◆ जब हम इस स्तिथि का अनुभव करते हैं तो पुरानी दुनिया में रहते भी कोई दुःख की फीलिंग नही होगी।कोई देह का सम्बन्ध अपनी ओर आकर्षित नही करता।स्थूल वस्तुओ से आकर्षण समाप्त हो जाता।

◈◆ अतिन्द्रिय सुख जिसे पाने के लिए साधू संतो ने तपस्या की फिर भी प्राप्ति से दूर रहे।क्योंकि आत्मा अजर,अमर, अविनाशी है तो उसे जो भी चाहिए वो भी अविनाशी चाहिए।जैसे- शान्ति,प्रेम,सुख,आनंद etc।ये गुण भी अविनाशी हैं।जबकि देह विनाशी है।

◈◆ अतिन्द्रिय सुख वो आनन्द की स्थिति, असीम संतुष्टता जहाँ कुछ भी पाने की इच्छा ना हो ,सर्व हद की आकर्षण का भान भी न हो ,आत्मा अपने आप में भरपूर  आनंदित होती है।ऐसी स्थिति आत्मा और परमात्मा के मिलन पर बनती है जहाँ आत्मा हर प्रकार के आकर्षण और सर्व विकारों से मुक्त परमात्म लव में लवलीन होती है ।ऐसी स्थिति जिसमे संकल्पों की भी खींच नही होती।एक अनुभव होता है पाना था सो पा लिया।

◈◆ अतिन्द्रिय सुख संगमयुग पर ब्राह्मण जीवन बड़े ते बड़े प्राप्ति है।
जिसमे हम कर्मेन्द्रियों से परे, जिसमें हमें कर्मेन्द्रियों का भान ही नहीं है, बेहद का सुख की अनुभूति है।शास्त्रो में जो गायन है कि अतिन्द्रिय सुख पूछना है तो गोपिवल्लभ के गोप गोपियो से पूछो, ये हमारे लिए ही गायन है।

◈◆ हमें बहुत सुख, शांति, ख़ुशी का अनुभव होता है, एक बाबा दूसरा न कोई।अतिन्द्रिय सुख के झूले में बाबा के साथ झूलते है।तो
■ देह का भान ही भूल जाते है।
■ रूहानी नशे में रहते है।
■ खजाने से भरपूर अनुभव होता है।
■ शांत, अचल अडोल स्थिति होती जाती हैं।
     यह स्थिति हमे परमात्मा के साथ मजबूत कनेक्शन बनाने पर , बहुत् पुरुषार्थ करने पर ही प्राप्त होगी।

◈◆ अतिन्द्रिय सुख में हम पूरी दुनिया को भूल जाते हैं हमारे ऊपर चाहे कितनी भी बड़ी परेशानी हो जाए हम उससे भी परेशान नहीं होते हैं।अतिन्द्रिय सुख में जो आत्मा हमेशा मुस्कुराती रहती है वह औरों को भी अपनी मुस्कुराहट से उनकी परेशानियां भी दूर कर देती है।

◈◆ अतिन्द्रिय सुख परमात्मा के साथ आत्मा के योग से प्राप्त सुख है। इंद्रियों से परे होकर जब आत्मा परमात्मा की याद में बैठती है तो अतिन्द्रिय सुख की अनुभूति करती है।

◈◆ अतिन्द्रिय सुख अर्थात् आत्मा परमानंद के अनुभव में रहती है।इस स्थिति में आत्मा से जो वृत्ति और वायब्रेशन वातावरण में फैलतें है, जिससे जड़-चेतन प्रकृति पावन बनकर अपने सतोप्रधान सम्पन्न स्वरूप को प्राप्त करती है, जिससे आत्मा का पुण्य का खाता जमा होता है, जिसके आधार पर ही सतयुग-त्रेता में आत्मा को जड़-जंगम-चेतन प्रकृति से सुख प्राप्त होता है l इसी स्थिति में आत्मा में सारे कल्प में पार्ट बजाने की शक्ति संचय होती है।

◈◆ आत्मा की यह स्थिति निरसंकल्प होती है परन्तु परमात्मा सूक्ष्म रूप में साथ होते हैं और आत्मा को सदा ही चढ़ती कला में रखते है।

◈◆ परमशांति, परमशक्ति, परमसुख, परमात्म प्यार की अनुभूति होती है।

◈◆ आधे कल्प के पापों का बोझा भस्म होता है lआत्मा हल्की होकर फरिश्ता 👼 स्वरूप की अनुभूति करती है  और यथार्थ मुक्ति-जीवनमुक्ति की अनुभूति होती है।

◈◆ परमात्मा के प्रेम में लवलीन होने से ये सुख का अनुभव होता है। जैसे कहते है ना कि कान्हा की मुरली सुनने के लिये गोपिया अपना भान भूलें दौड़ी चली आती थी। इतना प्रेम था उन्हें मुरली से।उसी प्रकार जब परमात्मा शिव ज्ञान मुरली सुनाते हैं तब हम आत्माये भी तीनों लोको और तीनों लोको की सैर में इतने खो जाते है कि हमें हमारी स्थूल देह और स्थूल लोक का भान नही रहता। इस सुख का अनुभव करने के लिये स्वयं को पहले आत्मा निश्चय करना पड़ता है।

◈◆ भौतिक सुख जो आवश्यकता के साथ बदलता रहता है।परंतु एक अन्य प्रकार का सुख है। जिसे हम आनंद कह सकते हैं।सुख का विलोम दु:ख होता है।पर आनंद केवल आनंद होता है।हमारा सहज गुण होता है, जो हमें उस आनंद के सागर परमपिता परमात्मा से  जुड़ने पर अनुभव होता  है।

◈◆ गीता मे जिसे कहा गया है :-

" यं लब्ध्वा चापरं लाभं मन्यते 
नाधिको ततः
यस्मिन् स्थितो न दुखेन 
गुरुणापि विचाल्यते "
अर्थात जिसे पाने के बाद और कुछ पाना शेष नहीं रह जाता है।जिसे पाने पर दुःख और सुख का प्रभाव नहीं होता है।

◈◆ बाबा कहते है कि जैसे हम ज्ञान, योग, धारणा, सेवा में आगे बढ़ते जाते है। वैसे -वैसे हमारे अदंर सुख बढ़ता जायेगा।सबसे ज्यादा अतिन्द्रिय सुख तब महसूस होता है जब अंतिम अवस्था में नष्टोमोहा बनते है।

यह कोर्स केवल nonbk भाई बहनों के लिये है

◈◆ अतिन्द्रिय सुख की अनुभूति ब्राह्मण आत्माएं ही कर सकती हैं जो भगवान से सहज राजयोग सीखकर योग लगाती हैं।जो आत्माएं इस अनुभूति को कर लेती हैं उन्हें योग लगाना नहीं पड़ता योग स्वतः ही लगा रहता।

